
Paasissutissanik piniarnermut atatillugu inatsisitigut tunngavissagarnissaq
qularnaarumallugu, takuuk ilanngussaqg 1 formatimi nassuiarnegareersumi,
kingusinnerpaamik UPA2018-mi siunnersuummik sagqummiusseqqullugit,
Naalakkersuisut peqquneqarnissaannik Inatsisartut aalajangiiffigisassaattut
siunnersuut. llanngussag 1-mi taanegartut paasissutissat eqqarsaatigalugit
Naalakkersuisut peqquneqarput tamanit iserfiginegarsinnaasumik
nittartagaliogqullugit paasiuminartunik naatsorsoqgissaakkanik katersanik imalimmik,
tassani soqutiginnittut meeqqat atuarfiat pillugu paasissutissanik naapertuuttunik
aallarsinnaalersillugit. Naatsorsoqqgissaakkanik katersivik suliarinegassaaq meeqqat
atuarfii ataasiakkaat naleqqgiunneqgarsinnaanngorlugit, imatulli sanallugu inunnut
ataasiakkaanut paasissutissat pissarsiariniarnegarsinnaajunnaarlugit.

(Inatsisartunut ilaasortaq Nivi Olsen, Demokraatit)

Akissuteqaat
(Hinniartitaanermut, Kulturegarnermut, Ilisimatusarnermut llageegarnermullu
Naalakkersuisoq)

Aappassaaneernegarnera

Naalakkersuisut ataatsimiititaliaq paasissutissanik eqiterisarneq pillugu aalajangiiffissatut
siunnersuummik peqgissaartumik suliagarsimaneranut qutsavigaa.

Ilikkariartortarnermik inerikkiartornermillu naliliisarnivut naatsersueqgissaarnikkullu
periaatsivut inerisarlugillu pitsanngorsarniarutsigit
eqqumaffigeqgissaartuaannartariagarparput inuit pinegarmata. Inuup ineriartornera
maleruagassanut ilisserutinulluunniit tamanut atuuttunut inissikkuminaattarmat atuartitsinermi
inuit ataasiakkaat ilikkariartornermut periarfissaat pisariagartitaallu isiginiartariagarpavut.
Tassaniuna ingerlaavartumik nalilersuisarneq — siunertalimmik siumullu isigisumik — tassa
atuartut ataasiakkaat atuarnerisa pitsanngorsarniarnerinut periuutsitut atornegartilluni
pitsaasuullunilu tulluartuusoq.

Eqgaamajuartassavarpullu naatsorsueqqgissaarnerit atuartut inaarutaasumik alloriarfinnilu
misilitsinnerni angusaanik tunngaveqartut mianersoqgissaarluni atornegartassammata —
meeqqallu ineriartornerinut inerikkiartornerinullu tunngasutigut nangaassutaasinnaasut
tamarmik eqqumaffiginegartassammata. Ataatsimiititaliap ilumoortumik ogaatigaa meeqqat
atuarnerminni assigiinngisitaartunik aallaavegartartut taamaammallu aamma
assigiinngisitaartumik atuarnertik pissarsivigisaraat. Naalakkersuisut taamaattumik
ataatsimiititaliagq isumagatigaat nalilersuinerit inaarutaasumik angusassanik tunngaveqartut
Kisiisa atorlugit meeqgatta atuarnerisa pitsaassusaanik ineriartorneranullu
takussutissiisogarsinnaanngitsoq, nalileeriaatsilli nalilersueriaatsillu pitsaassutsimut tunngasut
allat aamma inerisarnegarlutillu atorneqartariagartut.

Naggataatigut ataatsimiititaliap Naalakkersuisunut pitsaassutsimik nalunaarusiaasartunut
eqqumaffiginninnerunissamik inassuteqaataat kommunillu peqatigalugit
pitsanngorsaaqqusinerat tusaatissatut tiguaat. Naalakkersuisut isumagatigaat suliaq
taamaattoq Naalakkersuisut meeqgat atuarfiannik nakkutilliinerinut, innuttaasut atuarfimmi
pissutsinut paasinninnissamut periarfissaannut kiisalu kommunit akornanni misilittakkanik
paarlaasseqatigiinnissamut iluagataassasoqg.

Naalakkersuisut taamaalillutik suli isumagaat siunnersuut itigartitsissutiginegassasog.



